
Na osnovu člana 37.  stav (2) Zakona o izvršavanju Budžeta Unsko-sanskog kantona („Službeni glasnik Unsko-sanskog kantona“, broj: 5/22) i člana 6. Odluke o kriterijima i postupku dodjele sredstava odobrenih u Budžetu Unsko-sanskog kantona putem Vlade Unsko-sanskog kantona, broj: 03-017-4292/2022 od 07.04.2022. godine, Vlada Unsko-sanskog kantona, objavljuje : 
J A V N I   P O Z I V

za dodjelu sredstava neprofitnim organizacijama i udruženjima za finansiranje/sufinansiranje projekata iz Budžeta Unsko-sanskog kantona za 2022. godinu
Predmet javnog poziva 
Prikupljanje zahtjeva neprofitnih organizacija/udruženja za dodjelu sredstava za finansiranje/ sufinansiranje projekata od značaja za rad istih s posebnim osvrtom na projekte od značaja za Unsko-sanski kanton i Bosnu i Hercegovinu iz Budžeta Unsko-sanskog kantona sa pozicije budžetskog korisnika Vlada Unsko-sanskog kantona („Službeni glasnik Unsko-sanskog kantona“, broj: 5/22). 

Uslovi  
Projekat neprofitne organizacije/udruženja koje se kandiduje za dodjelu sredstava po ovom javnom pozivu mora da ispunjava slijedeće opće i posebne kriterije za dodjelu sredstava
1) Opći kriteriji :

a) Rješenje o registraciji udruženja u skladu sa zakonima bilo kojeg nivoa vlasti u Bosni i Hercegovini, 
b) Potvrda o poreznoj registraciji (JIB),

c) Ugovor sa bankom o otvaranju transakcionog računa,

d) Detaljno obrazloženje programa ili projekta za koji se traži finansiranje, 

e) Finansijski izvještaj o namjenskom trošenju sredstava granta sa kompletnom dokumentacijom, dodijeljenih u godini koja je prethodila godini podnošenja zahtjeva.

2) Posebni kriteriji :

a) Kvalitet planiranih aktivnosti te njihova povezanost s ciljem koji se želi postići realizacijom projekta (unapređenje kvalitete života građana sa područja Unsko-sanskog kantona),
b) Budžet projekta razrađen sa informacijama o ukupnom iznosu finansijskih sredstava potrebnih za provođenje projekta, iznos vlastitih sredstava koji će podnbosilac prijave sam uložiti u provođenje projekta (sufinansiranje) direktni troškovi provođenja projekta razrađeni po izvorima finansiranja.

Dokumentacija  
Neprofitne organizacije i udruženja koja apliciraju na Javni poziv obavezna su dostaviti sljedeću dokumentaciju:

a) Rješenje o registraciji udruženja u skladu sa zakonima bilo kojeg nivoa vlasti u Bosni i Hercegovini, 

b) Uvjerenje o  poreskoj registraciji – identifikacioni broj,  

c) Kratak opis prijedloga projekta potpisan od ovlaštenog lica i ovjeren pečatom udruženja/ neprofitne organizacije,

d) Rješenje o registraciji neprofitne organizacije/udruženja na bilo kojem nivou vlasti u Bosni i Hercegovini,

e) Program rada za tekuću 2022. godinu sa obrazloženjem, potpisan od ovlaštenog lica i ovjeren pečatom udruženja/neprofitne organizacije,

f) Financijski plan za tekuću 2022. godinu potpisan od ovlaštenog lica i ovjeren pečatom udruženja/ neprofitne organizacije;

g) Izvještaj o utrošku sredstava za projekte odobrene u prethodnoj godini iz Budžeta Unsko-sanskog kantona.

Prijava na javni poziv obavezno se podnosi u formi popunjenog obrasca (Obrazac JP-1) koji je i sastavni dio ovog Javnog poziva, a dostupan je na web stranici Vlade Unsko-sanskog kantona www.vladausk.ba 

Javni poziv će se objaviti na web stranici Vlade Unsko-sanskog kantona i ostaje otvoren do raspodjele sredstava utvrđenih u Budžetu Unsko-sanskog kantona za 2022. godinu („Službeni glasnik Unsko-sanskog kantona“, broj: 5/22). 

Prijava ja Javni poziv sa naprijed traženom dokumentacijom podnosi se neposredno putem pošte u zatvorenoj koverti sa naznakom „Prijava na Javni poziv za dodjelu sredstava neprofitnim organizacijama/udruženjima za finansiranje/sufinansiranje projekata značajnih za Unsko-sanski kanton, “NE OTVARAJ“, na adresu: Vlada Unsko-sanskog kantona, ul. Alije Đerzeleza br. 2, 77000 Bihać ili neposredno na Pisarni Vlade Unsko-sanskog kantona. 

Na poleđini koverte obavezno navesti podatke o aplikantu (naziv i adresa). 
Nepotpune i neuredne prijave neće biti razmatrane. Prijava koja ne bude podnesena u zatvorenoj koverti sa naznačenim podacima se neće razmatrati. 

Napomena 
Komisija zadržava pravo da kontaktira aplikante u slučaju potrebe za dodatnim pojašnjenjima i dokumentacijom. 

Broj:   03/-11-3801-2/22     
     
                                   PREMIJER KANTONA

Bihać, 14. 4. 2022.godine                                                    mr.sci. Mustafa Ružnić, s.r. 

